
L-Erbgħa, 2 ta’ Settembru 2020

Il-Kumitat Permanenti għall-Affarijiet ta’ Għawdex iltaqa' ġewwa l-Gozo Innovation Hub, ix-Xewkija Għawdex, fl-10.13 a.m.

L-Onor. Justyne Caruana, President tal-Kumitat, ippresediet.


PREŻENTI

Il-Ministru għall-Agrikultura, Sajd u Drittijiet tal-Annimali l-Onor. Anton Refalo, il-Ministru għal Għawdex l-Onor. Clint Camilleri, l-Onor. Kevin Cutajar u l-Onor. Chris Said kienu preżenti.


TALBA

Il-President tal-Kumitat qalet it-talba.


MINUTI

Il-Minuti tal-Laqgħa Nru 10, li saret fit-28 ta’ Lulju 2020, ġew ikkonfermati.


INTRODUZZJONI

Il-President tal-Kumitat l-Onor. Justyne Caruana fetħet il-ħdax-il laqgħa ta’ dan il-Kumitat billi infurmat lill-mistednin għal din il-laqgħa li l-proċedimenti huma kollha pubbliċi u ser jiġu mxandra fuq is-sit tal-Parlament ta’ Malta u anke fuq it-television channel tal-Parlament. Infurmathom ukoll li l-preżentazzjonijiet li jsiru u jiġu ppreżentati lill-Kumitat, huma wkoll pubbliċi sakemm ma jkunx indikat mod ieħor.
Il-President infurmat li l-Membri tal-Kumitat irċevew ittra mingħand l-Avukat Jimmy John M. Vella fejn hu rrefera għall-kwestjoni li nqalgħet inkonessjoni mal-Learning Support Educators Għawdxin li jaħdmu ġewwa Malta, biex dawn ikunu jistgħu jiġu stazzjonati ġewwa Għawdex. Il-President tal-Kumitat qalet li hekk kif ikun opportun, fi stadju ulterjuri, din il-kwestjoni kellha tiġi diskussa f’laqgħa tal-Kumitat.


L-IMPATT TAL-COVID-19 FUQ GĦAWDEX U T-TRIQ ’IL QUDDIEM (KONT.)


Il-President infurmat li din il-laqgħa kienet qed tinżamm bħala aġġornament tas-sitwazzjoni marbuta mal-COVID-19 ġewwa Għawdex. 

Il-President infurmat ukoll li għal din il-laqgħa, ġie mistieden is-Sur Joe Cordina, Chairman Eżekuttiv tal-Gozo Channel, però peress li ma kienx disponibbli biex jattendi, huwa bagħat lill-Kumitat sommarju li juri l-miżuri li qed jittieħdu mill-Gozo Channel f’dan il-perjodu.

Dok 23		Sommarju intitolat “Presentation – COVID-19 in Gozo and the Way Forward”.

Il-Kumitat stieden lill-Professur Charmaine Gauci, Supretendent tas-Saħħa Pubblika, biex tagħti preżentazzjoni fuq is-suġġett permezz ta’ video conferencing.  

Wara l-preżentazzjoni mill-Prof. Gauci, il-Membri għamlulha numru ta’ mistoqsijiet u suġġerimenti fosthom li meta jsir aġġornament fuq il-każijiet tal-COVID-19 ġewwa Malta, tingħata wkoll informazzjoni fuq il-każijiet attivi ġewwa Għawdex. 

Wara, il-Kumitat stieden lil Dr Nadine Delicata, Direttur Eżekuttiv u President ta’ Steward Health Care Malta, u lis-Sur Joseph Fenech, Direttur Eżekuttiv tal-Isptar Ġenerali ta’ Għawdex, sabiex jagħtu l-preżentazzjoni tagħhom fuq is-suġġett.

Dr Nadine Delicata tat Powerpoint presentation u ppreżentat lill-Kumitat:

Dok 24 	Powerpoint presentation intitolata “COVID-9 Preparedness (Update) - Gozo General Hospital”.

Wara l-preżentazzjoni minn Dr Delicata, il-Membri għamlulhom numru ta’ mistoqsijiet.

Wara, il-Kumitat stieden lis-Supretendent Maurice Curmi sabiex jagħti l-preżentazzjoni tiegħu fuq is-suġġett.

Wara l-preżentazzjoni mis-Supretendent Curmi, il-Membri għamlulu numru ta’ mistoqsijiet.

Il-Kumitat stieden lis-Sinjura Christine Vella, Senior Head tal-Malta Tourism Authority ġewwa Għawdex.

Is-Sinjura Christine Vella tat Powerpoint presentation u ppreżentat lill-Kumitat:

Dok 25 	Powerpoint presentation intitolata “More to Explore”.

Wara l-preżentazzjoni mis-Sinjura Vella, il-Membri għamlulha numru ta’ mistoqsijiet.

AFFARIJIET OĦRA

Il-Kumitat qabel li għandha ssir laqgħa oħra, possibilment minn ġewwa Għawdex, fejn ikun hemm segwitu tad-diskussjonijiet li diġà saru fuq is-suġġett.

Fis-1.15 p.m., il-President tal-Kumitat aġġornat il-laqgħa għal data li kellha tiġi komunikata aktar ’il quddiem.

